
Règleman Chanselye A-832 
Diskriminasyon, arasman, entimidasyon ak/oswa 
bullying elèv a elèv.   

Pou diskriminasyon, arasman, entimidasyon ak/oswa 
bullying estaf a elèv, tanpri gade 
 
Règleman Chanselye A-830  
Fason pou pote plent ki gen pou wè avèk 
Diskriminasyon/Arasman ilegal onivo entèn 

Règleman Chanselye A-420 
Konpòtman ak Disiplin Elèv - Pinisyon fizik 

Règleman Chanselye A-421 Jouman  
 

 

Kisa ki rive apre yo fin fè yon rapò? 
Y ap envestige tout rapò konsènan bullying, 
arasman, diskriminasyon oswa entimidasyon.  

An konfòmite avèk règleman Chanselye A-443,  
si konpòtman yon elèv vyole Kòd disiplin lan,  
y ap pran aksyon disiplin apwopriye.  

Si konpòtman an se aktivite kriminèl, y ap kontakte 
lapolis.  

 

Sipò pou elèv 
Si sa apwopriye, y ap founi konsèy endividyèl oswa 
an gwoup, rekòmandasyon pou yon ajans deyò ak/
oswa lòt entèvansyon. 

Règleman 

Chanselye 

Respè pou 

tout Moun 

Konfidansyalite : Se règleman lekòl 
leta Vil Nouyòk pou respekte vi 
prive, tout pati ki konsène nan yon 
plent ansanm ak temwen yon plent 
yo fè dapre règleman sa a. Men, kèk 
fwa nou oblije revele enfòmasyon 
pou nou rive rezoud yon plent. 
Kidonk, nou ka revele enfòmasyon ki 
gen pou wè avèk yon plent ba moun 
ki bezwen ransèyman an nan 
sikonstans apwopriye.  

Fè lekòl leta  

Vil Nouyòk ansekirite 

ak ankourajan pou 

tout elèv  

NYCDOE  

Lekòl la entèdi yo fè vanjans kont moun  

ki rapòte yon ensidan sou arasman oswa sou 

diskriminasyon oswa kont moun ki bay èd nan 

yon ankèt. Elèv ki kwè yo sibi yon aksyon vanjans, 

dwe kontakte yon sipèvizè lekòl la imedyatman.  

Michael R. Bloomberg 
Majistra  

 

Dennis M. Walcott 
Chanselye 

Si w bezwen plis èd,  imèl  

 RespectForAll@schools.nyc.gov    

 

T&I-19547 (Haitian Creole) 



Ki kèk egzanp konpòtman ke yo entèdi?  
 
Diskriminasyon, arasman, entimidasyon ak/oswa 

bullying kapab pran divès fòm epi yo ka fizik, sosyal, 

vèbal oswa alekri. Arasman fizik gen ladan domaj fizik 

oswa menas domaj. Arasman sosyal vle di lè kamarad 

rejte oswa bani yon moun pou imilye l oswa izole l. 

Arasman vèbal: Jouman vle di move takinri, rayri sou yon 

moun, oswa ensilte yon moun.  Diskriminasyon, 

arasman, entimidasyon ak/oswa bullying alekri gen 

ladan kominikasyon elektwonik (cyber-bullying) lè yo 

itilize enfòmasyon teknoloji tankou pa egzanp: Entènèt, 

telefòn selilè, imèl, PDA, medya sosyal, blòg, fowòm 

diskisyon, ak sistèm jwèt.  

Kèk egzanp genyen:  

 Vyolans fizik; asèlman; 

 Konpòtman vèbal oswa fizik ki menase yon  
lòt avèk zam; 

 Chèche kontrenn oswa fòse yon elèv oswa 
estaf pou fè yon bagay; brimad 

 Anmèdman; pa aksepte l nan gwoup elèv 
parèy li pou imilye l oswa izole l; 

 Itilize langaj degradan oswa fè move blag oswa 
bay vye non pou imilye oswa arase; 

 Fè deklarasyon degradan oswa fè aksyon ostil 
ki baze sou ras, koulè, etnisite, relijyon, 
kwayans, orijin nasyonal, sèks, idantite sèks, 
ekspresyon sèks, oryantasyon seksyèl, 
kondisyon sitwayènte/imigrasyon, gwosè, 
oswa andikap elèv; 

 Materyèl ekri oswa grafik, ladan grafiti, ki gen 
kòmantè oswa estereyotip degradan pou lòt 
yo afiche, sikile oswa ekri oswa enprime nan 
rad oswa afiche sou entènèt (cyber-bullying); 
pran konpòtman sa sou baz ras, koulè, 
etnisite, relijyon, kwayans, orijin nasyonal 
sèks, idantite sèks, ekspresyon sèks, 
oryantasyon seksyèl, kondisyon sitwayènte/
imigrasyon, gwosè oswa andikap yon moun.   

 

Kisa w sipoze fè si ou kwè ke yon  
lòt elèv oswa manm estaf arase w, 
bully w, oswa fè diskriminasyon  
kont ou oswa si w te temwen yon 
konpòtman konsa?  
 
Elèv ki kwè ke yo viktim aksyon bully oswa 
entimidasyon, arasman oswa diskriminasyon yon 
lòt elèv oswa manm estaf fè sou yo, ak tout elèv ki 
okouran konpòtman sa a, dwe rapòte ensidan an 
imedyatman.  

 Yon elèv kapab rapòte bullying, entimidasyon, 
diskriminasyon oswa arasman yon lòt elèv fè sou 
yo alekri oswa aloral bay manm estaf lekòl la ki 
nan lis sou afich Respect for All lekòl la ki afiche 
nan tout lekòl la oswa bay nenpòt manm estaf  

 Yon elèv kapab fè yon rapò arasman, 
entimidasyon, ak/oswa bullying estaff-sou- elèv 
bay direktè a/reprezantan l oswa bay Biwo 
envestigasyon espesyal. 

 Yon elèv kapab fè yon rapò diskriminasyon estaf 
sou elèv sou baz ras, koulè, etnisite, relijyon, 
kwayans, orijin nasyonal sèks, idantite sèks, 
ekspresyon sèks, oryantasyon seksyèl, kondisyon 
sitwayènte/imigrasyon, gwosè oswa andikap yon 
moun bay direktè a/reprezantan l oswa bay 
Biwopou opòtinite egal Office of Equal 
Opportunity. 

 Yo ta dwe fè rapò a pi vit posib apre ensidan an 
pou yo ka fè bon jan envestigasyon ak rezoud 
pwoblèm lan.  

 Estaf dwe pran aksyon apwopriye pou entèvni 
pou sispann konpòtman sa a.   

Tanpri al gade afich “Respè pou tout 
Moun” ki toupatou nan lekòl ou a 
pou konnen ki manm pèsonèl lekòl 
la ki la pou tout plent elèv pote kont 
elèv pou konpòtman ki gen pou wè 
aèkk arasman oswa diskriminasyon.  

Chak elèv, ak manm pèsonèl pote richès 
divèsite kiltirèl ak volonte pou tout moun 
jwenn respè nan kominote lekòl nou an. 

Se règleman Depatman an pou l kenbe yon 
anviwònman aprantisaj kote w ou an sekirite,  
ki sipòte w, ki pa gen arasman, entimidasyon, 
ak/oswa bullying ak diskriminasyon ki baze  

sou ras, koulè, 
kondisyon 
sitwayènte/
imigrasyon, 
relijyon, kwayans, 
orijin nasyonalite, 
andikap, etnisite, 
sèks, idantite sèks, 
ekspresyon sèks, 
oryatasyon seksyèl 
oswa gwosè.  

Règleman an entèdi pou elèv gen konpòtman 
sa yo sou lòt elèv ni pou estaf gen konpòtman 
sa yo sou elèv. 

Yo entèdi diskriminasyon, arasman, 
entimidasyon ak/oswa bullying sa yo nan lekòl, 
pandan lekòl ap fonksyone, avan oswa apre 
lekòl, sou lakou lekòl, nan pwogram lekòl 
patwone, oswa pandan ou nan otomobil ke 
Depatman edikasyon finanse.   

Yo entèdi sa tou nan lòt pwopriyete lekòl lè 
konpòtman sa a deranje oswa kapab klèman 
mete sante, sekirite, moralite oswa byennèt 
kominote lekòl la an danje.   

Gen yon kopi Règleman Chanselye  
a ak yon kopi Kòd disiplin lan ki disponib  
nan biwo direktè a ak sou entènèt nan  
http://schools.nyc.gov/default.aspx  

Respè pou tout moun 

nan 

Lekòl leta Vil Nouyòk 

Respè : apresyasyon pou  
valè yon moun oswa sans valè  
li oswa ekselans li; bon jan 
akseptasyon oswa koutwazi; 
respè pou diyite karaktè yon lòt 
moun; rekonesans; kondisyon 
pou jwenn apresyasyon ak lonè; 
pou montre  respè oswa 
konsiderasyon pou yon lòt moun. 


